
	FRÉTTABRÉF 

Sölufélags Austur - Húnvetninga
1. tölublað 24. árgangur. – Apríl 2003


Markaðsmál - kindakjöts
Sala dilkakjöts í ágúst, september og október 2002 var um 20% minni á landsvísu en á sama tíma 2001. Í nóvember og desember var salan nokkuð betri en sömu mánuði 2001. Þrátt fyrir það virðist sem orðið hafi um 5,1% samdráttur í dilkakjötssölu á milli ára.  Birgðir SAH um áramót voru nánast þær sömu og fyrir ári síðan. Verður það að teljast góður árangur í ljósi þeirrar stöðu sem rakin var hér að framan. Birgðir nú í apríl eru einnig þær sömu og fyrir ári síðan.
Sala fyrstu mánuði ársins 2003 hefur verið nokkuð betri en menn áttu almennt von á. Verð hefur þó lækkað verulega og á það örugglega sinn þátt í aukinni sölu, en einnig hefur útflutningur gengið vel.. 

Svo sem sjá má á meðfylgjandi línuriti hefur markaðshlutdeild svínakjöts og alifuglakjöts vaxið undanfarna 12 mánuði, og gert það á kostnað kindakjöts. 
Framleiðsla kindakjöts hefur heldur verið vaxandi undanfarin ár, á sama tíma og neysla þess hefur minnkað. Ljóst má vera að afleiðing þessa verður birgðasöfnun og verðlækkun kindakjöts. Þessi verðlækkun er þegar hafin, þótt áhrifa hennar gæti enn sem komið er ekki að fullum þunga í skilaverði til bænda. 
Líklegt má telja að verð til bænda eigi eftir að lækka verulega á næstu misserum, eða allt þar til jafnvægi á milli framboðs og eftirspurnar verður náð. 
Fæstir sláturleyfishafar hafa burði til að kaupa kjöt við of háu verði og taka á sig hugsanlegt tap af sölu þess.
Sífellt hærri útflutningsskylda leiðir til þess að meira útflutningskjöt þarf að fara á erlenda markaði sem greiða lægra verð heldur en nú fæst. Það veldur svo einnig verðlækkun á útflutningsverði til bænda. Það er því ekki aðeins að stærri hluti framleiðslunnar fari í útflutning, heldur einnig að skilaverð fyrir útflutning kemur óhjákvæmilega til með að lækka.
Áhrifaríkasta leiðin til að snúa þessari þróun við er að draga úr framleiðslu og aðlaga framleiðsluna að eftirspurn innanlands og útflutningi á þá markaði sem greiða viðunandi verð. Ljóst er að dilkakjöt getur ekki keppt við svínakjöt og alifluglakjöt í verði. Aðeins er hægt að keppa í gæðum og vöruþróun.  Það verður því að aðlaga framleiðsluna að þörfum og væntningum neytenda hverju sinni.
Útflutningur dilkakjöts

Útflutningur dilkakjöts hefur gengið með ágætum og kaupendur erlendis hafa lýst ánægju sinni með þá vöru sem SAH afgreiðir og öll samskipti verið eins og best verður á kosið. Þetta er mjög ánægjulegt, ekki síst mikilvægt í ljósi væntanlegrar aukningar á útflutningsþörf. 

Markaðsmál folalda og hrossakjöts

Hin erfiða staða á kjötmarkaði hefur bitnað á sölu folaldakjöts sem og annarra kjöttegunda. Slátrun folalda var ekki lokið fyrr en í byrjun mars, því ekki er unt að slátra folöldum inná frost nema í mjög litlum mæli.
Hvað varðar slátrun fullorðinna hrossa þá er af og til slátrað fullorðnum hrossum. Verð til útflutnings er hinsvegar lágt, og veldur þar mestu gengishækkun íslensku krónunar gagnvart dollar. Færri krónur fást nú fyrir hvert kíló en áður var.

Markaðsmál nautgripa

Sala ungneyta hefur verið ágæt undanfarnar vikur. Sala kýrkjöts hefur gengið vel og er nú svo komið að kýr vantar til slátrunar til að fullnægja eftirspurn. Biðlistar eftir slátrun eru því ekki verulegir. Verð nautgripakjöts hefur verið að mestu óbreytt sl. 13 mánuði hjá SAH. Upplýsingar um verð má nálgast á www.naut.is eða www.sahun.is.

Sviðasulta

Nýtt met var sett í sölu sviðasultu í janúarmánuði, enda jókst salan um 10% frá því í fyrra. Aldrei fyrr hefur svo mikið selst af sviðasultu í einum mánuði. Lykillinn að þessum árangri er gott starfsfólk á öllum stigum ferlisins, allt frá svíðingu til dreifingar. Síðastliðið sumar var svíðingaraðstaða endurbætt og er hún nú í fjórfalt stærra rými en áður. Það hefur gefið möguleika á að auka afköst við svíðingu og þannig gert það kleift að auka framleiðsu og sölu sviðasultunnar.

Nýsköpunarverkefni

SAH er þátttakandi í nýsköpunarverkefni, sem hefur það að markmiðið sýnu að finna nýjar leiðir til vöruþróunar og markaðssetningar dilkakjöts. Það er IMPRA nýsköpunardeild á Akureyri sem veitir verkefninu forrystu, en ráðgjafi SAH er Páll Kr. Pálsson. Vonir eru bundnar við að verkefnið skili marktækum niðurstöðum fyrir lok þessa árs.

Deildarfundir og aðalfundur
Áshreppur og Sveinstaðahreppur, Flóðvangi 11. apríl kl. 14:00
Blönduós, Engihlíðarhreppur, Torfalækjar-hreppur, Höfðahreppur, Skagahreppur og Vindhælishreppur, Félagsheimilinu á Blönduósi, 15. apríl kl. 20:30
Bólstaðarhlíðarhreppur og Svínavatns-hreppur, Húnaveri 16. apríl kl.: 20:30
Aðalfundur SAH verður haldinn í Félagsheimilinu á Blönduósi mánudaginn 28. apríl kl.: 13:30.
Sölufélag Austur Húnvetninga

Sigurður Jóhannesson



















